Монгол Улсын Их Хурлын 2010 îíû намрын ээлжит чуулганы Байгаль орчин, хүнс, хөдөө аж ахуйн байнгын хорооны 2011 îíû 01 дүгээр сарын 05-ны өдөр /Лхагва гариг/-ийн хуралдаан 10 цаг 10  минутад Төрийн ордны “А” танхимд эхлэв.

Байнгын хорооны дарга Б.Батбаяр ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 20 гишүүнээс 14 гишүүн ирж, 70.0 хувийн ирцтэй байв. Үүнд:

Чөлөөтэй: Х.Баделхан, Г.Баярсайхан, Л.Гансүх, Л.Гүндалай, Д.Кёкүшюзан Батбаяр, Ж.Энхбаяр.

Нэг. Уур амьсгалын өөрчлөлтийн үндэсний хөтөлбөр батлах тухай УИХ-ын тогтоолын төсөл /эцсийн хэлэлцүүлэг/.

Хэлэлцэж буй асуудалтай холбогдуулан  Байгаль орчин, аялал жуулчлалын дэд сайд Ч.Жаргалсайхан, Байгаль орчин, аялал жуулчлалын яамны Тогтвортой хөгжил, стратеги төлөвлөлтийн газрын дарга Ц.Банзрагч, Уур амьсгалын өөрчлөлтийн асуудал хариуцсан Тусгай элч Д.Дагвадорж, Уур амьсгалын өөрчлөлтийн асуудал хариуцсан Тусгай элчийн ажлын албаны ажилтан Н.Цэнгэл, УИХ-ын Тамгын газрын Эрх зүй, хууль тогтоомжийн хэлтсийн зөвлөх Т.Тайшир, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа нарын бүрэлдэхүүнтэй ажлын хэсэг байлцав.

УИХ-ын тогтоолын төслийг эцсийн хэлэлцүүлэгт бэлтгэсэн талаарх танилцуулгыг Байнгын хорооны дарга Б.Батбаяр танилцуулав.

Б.Батбаяр: -Уур амьсгалын өөрчлөлтийн үндэсний хөтөлбөр батлах тухай УИХ-ын тогтоолын төслийг УИХ-ын чуулганы нэгдсэн хуралдаанд оруулах нь зүйтэй гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Р.Буд УИХ-ын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 15 минутад хэлэлцэж дуусав.

Хоёр. Байнгын хорооны даргад нэр дэвшүүлэх тухай
Хэлэлцэж буй асуудалтай холбогдуулах УИХ-ын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа нарын бүрэлдэхүүнтэй ажлын хэсэг байлцав.

Байнгын хорооны даргад УИХ-ын гишүүн П.Алтангэрэлийн нэрийг дэвшүүлэх тухай УИХ дахь Ардчилсан намын бүлгийн саналыг УИХ-ын гишүүн  Г.Батхүү танилцуулав.

Ардчилсан намын бүлгийн гаргасан саналтай холбогдуулан УИХ-ын гишүүн Ц.Цэнгэл, Д.Энхбат, Су.Батболд нар санал хэлэв.

УИХ-ын гишүүн Ц.Цэнгэл, Д.Энхбат, Су.Батболд нарын гаргасан саналтай холбогдуулан УИХ-ын гишүүн Г.Батхүү  тайлбар хийв.

Байнгын хорооны даргын асуудалтай холбогдуулан УИХ-ын гишүүн Д.Балдан-Очир үг хэлэв.

Б.Батбаяр: -Байгаль орчин, хүнс, хөдөө аж ахуйн байнгын хорооны даргад УИХ-ын гишүүн П.Алтангэрэлийн нэрийг дэвшүүлж байгааг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Б.Батбаяр УИХ-ын чуулганы нэгдсэн хуралдаанд танилцуулахаар тогтов.

Хуралдаан 10 цаг 30 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН 
ХОРООНЫ ДАРГА
 Б.БАТБАЯР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ


         
Б.БАТГЭРЭЛ
УИХ-ЫН 2010 ОНЫ НАМРЫН ЭЭЛЖИТ ЧУУЛГАНЫ  ÁÀÉÃÀËÜ
ÎÐ×ÈÍ, Õ¯ÍÑ, ÕªÄªª ÀÆ ÀÕÓÉÍ БАЙНГЫН ХОРООНЫ 2011 ÎÍÛ

01 ДҮГЭЭР САРЫН 05-НЫ ӨДРИЙН ХУРАЛДААНЫ  ДЭЛГЭРЭНГҮЙ
ÒÝÌÄÝÃËÝË

Б.Батбаяр: -Өнөөдрийн хурлыг эхэлье. Ирц 8 гишүүн ирсэн байна, Б.Бат-Эрдэнэ, Ц.Сэдванчиг, Ж.Энхбаяр гишүүд ирж байгаа. Ингээд 11 гишүүн  хуралдаанд ирсэн учраас ирц бүрдсэн. Өнөөдрийн Байнгын хорооны хуралдаанаар: 

1/Уур амьсгалын өөрчлөлтийн үндэсний хөтөлбөр батлах тухай УИХ-ын тогтоолын төслийн эцсийн хэлэлцүүлэг; 

2/ Байнгын хорооны даргад нэр дэвшүүлж сонгох тухай асуудлыг хэлэлцэнэ.

Хуралдаанд Байгаль орчин, аялал жуулчлалын дэд сайд Ч.Жаргалсайхан, Байгаль орчин, аялал жуулчлалын яамны Тогтвортой хөгжил, стратеги төлөвлөлтийн газрын дарга Ц.Банзрагч, Уур амьсгалын өөрчлөлтийн асуудал хариуцсан Тусгай элч Д.Дагвадорж, Уур амьсгалын өөрчлөлтийн асуудал хариуцсан Тусгай элчийн ажлын албаны ажилтан Н.Цэнгэл нарын бүрэлдэхүүнтэй хуралдаанаа эхэлж байна.

Нэг. Уур амьсгалын өөрчлөлтийн үндэсний хөтөлбөр батлах тухай УИХ-ын тогтоолын төслийн эцсийн хэлэлцүүлэг.

Төслийг эцсийн хэлэлцүүлэгт бэлтгэсэн талаарх товч мэдээллийг хийнэ. Дараа нь төслийг чуулганы нэгдсэн хуралдаанд оруулж эцсийн хэлэлцүүлэг хийлгэх гэсэн саналаар санал хураалт явуулна. Дараа нь нэгдсэн хуралдаанд Байнгын хорооны танилцуулгыг илтгэх гишүүнийг томилж, асуудлыг энэ дарааллаар хэлэлцэнэ.

Төслийг эцсийн хэлэлцүүлэгт хийсэн талаарх товч мэдээллийг хийе.

УИХ-ын 2010 оны 12 дугаар сарын 30-ны өдрийн нэгдсэн хуралдаанаар Монгол Улсын Засгийн газраас өргөн мэдүүлсэн Уур амьсгалын өөрчлөлтийн үндэсний хөтөлбөр батлах тухай УИХ-ын тогтоолын төслийн анхны хэлэлцүүлгийг хийсэн. Ингээд эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн.

Уур амьсгалын өөрчлөлтийн үндэсний хөтөлбөрийг батлахад зарчмын зөрүүтэй нэг санал гарч, энэ санал дэмжигдсэн. Мөн хөтөлбөрийн төслийн зарим хэсэгт редакцийн чанартай өөрчлөлт хийх шаардлагатай өөрчлөлтүүдийг өөрчлөн найруулсан. 5 хэсэгт өөрчлөн найруулга хийсэн. Та бүхэнд энэ танилцуулгыг тараасан. Та бүхэн үзэж, танилцана биз ээ.

Хэлэлцэх асуудлын дараалал ёсоор төслийг чуулганы нэгдсэн хуралдаанд оруулж эцсийн хэлэлцүүлэг хийлгэе гэсэн саналаар санал хураалт явуулах ёстой. 

Төслийг чуулганы нэгдсэн хуралдаанд оруулж эцсийн хэлэлцүүлэг хийлгэх саналтай гишүүд саналаа өгнө үү.

Гишүүдийн олонхийн саналаар дэмжигдлээ.

Нэгдсэн хуралдаанд Байнгын хорооны танилцуулгыг УИХ-ын гишүүн Р.Буд танилцуулна.

Хоёр. Байнгын хорооны даргыг нэр дэвшүүлж сонгох тухай
Хоёрдугаар асуудлаар УИХ дахь Ардчилсан намын бүлгээс Байнгын хорооны даргад нэр дэвшигчийг танилцуулна. Гишүүд нэр дэвшигчээс асуулт асууж, хариулт авна. Дараа нь гишүүд нэр дэвшигчийн талаар саналаа хэлнэ. Тэгээд нэр дэвшигчийг Байнгын хорооны даргаар сонгох талаар санал хураалт явуулна. Ингээд нэгдсэн хуралдаанд Байнгын хорооны  дүгнэлтийг илтгэх гишүүнийг томилсноор энэ асуудал шийдэгдэнэ.

УИХ дахь Ардчилсан намын бүлгээс Байнгын  хорооны даргад нэр дэвшигчийг Г.Батхүү гишүүн танилцуулна.

Г.Батхүү: -Гишүүдийн энэ өглөөний амар, амгаланг эрье. Байгаль орчин, хүнс, хөдөө аж ахуйн Байнгын хорооны даргаар манай Батжаргалын Батбаяр гишүүн хоёр жилийн хугацаанд амжилттай сайн ажиллаж, хоёр бүрэн эрхийн хугацаанд ажилласан. Ардчилсан намын бүлгийн хурал хуралдаад энэ Байнгын хорооны даргаар Ардчилсан намын бүлгээс П.Алтангэрэл гишүүнийг ажиллуулах саналыг Байнгын хороонд танилцуулж байна. П.Алтангэрэл гишүүнийг та бүхэн сайн мэдэж байгаа. Энэ Байнгын хорооны гишүүн, хөдөө орон нутгаас сонгогдсон. Энэ чиглэлээр нэлээн олон төсөл, арга хэмжээн дээр Байнгын хороонд ажлын хэсгийг ахалж ажиллаж байсан, туршлагатай УИХ-ын гишүүний хувьд энэ Байнгын хорооны даргаар ажиллуулах саналыг оруулж байна. Байнгын хорооны гишүүд хэлэлцэж, чуулганаар хэлэлцүүлж шийдвэрлүүлж өгөхийг хүсэж байна. Баярлалаа.

Б.Батбаяр: -Нэр дэвшигчийг танилцууллаа. Нэр дэвшигчээс асуулт авч, хариулт авах гишүүн байна уу?

Д.Балдан-Очир: -Би асуулт асуухгүй юм. Саналаа хэлье. Юуны өмнө Байгаль орчин, хүнс, хөдөө аж ахуйн байнгын хороог хоёр жил удирдаж бас ч Монгол төрийн чухал, чухал бодлогуудыг манай Байнгын хорооноос гаргаж, УИХ-аар хэлэлцүүлж батлах чухал ач холбогдолтой олон асуудлуудыг шийдвэрлэхэд Байнгын хороогоо зохион байгуулж, үнэхээр шуурхай, ажил хэрэгч байсан Батжаргалын Батбаяр гишүүн танд их баярласан шүү гэж хувь хүний хувьд, Их Хурлын гишүүний хувьд хэлэхийг хүсэж байна.

Хоёрдугаарт,  мөн манай Байнгын хороо үндсэндээ бараг хамт олон болсон. Мөн мал аж ахуй, хөдөө аж ахуйдаа сэтгэл зүрхтэй, хөдөө, орон нутгаас сонгогдсон, бас Монгол мал хөтөлбөр, Малчдын талаар төрөөс баримтлах бодлого зэрэг чухал, чухал Монгол орны хөгжил дэвшилд зайлшгүй шаардлагатай ийм чухал, чухал баримт бичгийг боловсруулахад санаачлан идэвх, чармайлттай оролцож байсан Их Хурлын эрхэм гишүүн, Ардчилсан намын бүлгээс нэр дэвшигдэж байгаа П.Алтангэрэл гишүүнийг дэмжиж байгаагаа илэрхийлье. Ийм л комплемент хэлэхийг хүссэн юм.

Б.Батбаяр: -Баярлалаа. Ц.Цэнгэл гишүүн.

Ц.Цэнгэл: -П.Алтангэрэл гишүүнийг бид нар хоёр жил хамт ажиллаад мэдэж байна. Энэ ажлыг үнэхээр хийж чадна. Бас санаачилгатай, юмаа уншиж явдаг хүн гэдгийг нэгдүгээрт хэлмээр байна.

Гэхдээ Байнгын хорооны даргад заавал Ардчилсан нам, МАН гээд байх юмуу? Ногоон намын нам хийж байсан, байгаль орчинтой илүү ойр, тэр талаар нэлээн их юм уншиж судалсан, олон улсын болоод ялангуяа шар шороон шуурга зэргийн талаар нэлээн юм ярьдаг, өөр хүнийг сонгож болохгүй юу? Олонхиороо ингэж ардчиллаар сонгох юмуу, нэр заагаад сонгох ёстой юм уу гэж асуумаар байна.

Б.Батбаяр: -Нэр дэвшүүлж болно шүү дээ. Энэ бол Байнгын хорооны хурал дээр чөлөөтэй.

Д.Энхбат: -Юуны түрүүнд Б.Батбаяр даргадаа, үүгээр төрийн карьер нь дөнгөж эхэлж байгаа болов уу гэж бодоод эрүүл энх, сайн сайхныг хүсье. Мэдээж хэрэг, энэ Байнгын хороондоо цөмөөрөө идэвхтэй, хамтран ажиллана аа.

П.Алтангэрэл гишүүний хувьд хувь хүнийх нь талаар хэлээд байх юм алга. Би зарчмын өөр зүйл хэлэх гэсэн юм. Ц.Цэнгэл гишүүний саналыг хүлээж авлаа, баярлалаа. Гэхдээ өнөөдрийн тогтсон манай энэ журмыг бид өөрчлөх ёстой гэж бодож байдгаа би хэлж байна. Үнэхээр Монгол төрийн систем бол, ялангуяа Байнгын хорооны тогтолцоо бол улс төрийн намуудын цэвэр наймаа, дээр нь тохиролцоо ийм системээр явж болохгүй ээ. Бид улс орноо өөрчилье гэж байгаа бол Байнгын хороо цаашдаа үнэхээр энэ чиглэлээр ажилладаг мэргэжлийн хүмүүс, энэ чиглэлээр нийгмийн нэр хүндтэй ийм хүмүүс авч явах ёстой.

Би үүнийг П.Алтангэрэл гишүүнийг тийм биш гэж хэлж байгаа юм биш шүү. Тэрийг зөв ойлгоорой. Энэ утгаараа энэ бол хоёр намын хоорондын наймаа байж болохгүй. Тэр тусмаа гурав, гурван Байнгын хороо гэсэн тохиролцоонууд байж болохгүй. Би Байнгын хорооны даргыг Үндсэн хуулийн өөрчлөлтөөр Байнгын хорооны даргыг нууц биш болгосон явдлыг зөвшөөрөхгүй байгаа. Тэр дээр санал нэг биш байгаа. Тийм учраас ойрын үед энэ өөрчлөлтийн саналыг би Их Хуралд оруулна. Үүнтэй холбоотой мөн Их Хурлын гишүүн Засгийн газрын гишүүн байх тогтолцоонд буцааж бага зэргийн өөрчлөлт оруулах саналыг оруулна. Тэгэхээр Байнгын хорооны гишүүдээс хүсэхэд бид Монгол төрийн төлөө явж байгаа. Түүнээс намын төлөө биш. Намыг ойлгож байна. Бидэнд гэр орон хэрэгтэй, гэр бүлээ хүндэтгэнэ, намаа хүндэтгэнэ. Гэхдээ эцсийн зорилго бол Монголын төр. Тийм учраас Байнгын хорооны даргыг үнэхээр Байнгын хорооны гишүүд УИХ-ын гишүүн буюу ард түмний мандат өвөрлөсөн хүмүүсийн хувьд өөрсдийн дундаас нэр дэвшүүлээд, нууц санал хураалтаар журмынх нь дагуу сонгох ёстой гэж бодож байна. Одоо нэгэнт энэ тогтолцоо байгаа учраас би Ц.Цэнгэл гишүүнд талархаад би өөрийгөө нэр дэвшүүлэхээс татгалзаж байна. Баярлалаа.

Г.Батхүү: -Тайлбар хэлье. Ер нь УИХ-д бүлэг байгуулагдсан. Бүлэгтэй намуудаас бүлгээс нэр дэвшүүлж оруулж ирж байгаа. Тийм журамтай, дүрэмтэй. Байнгын хорооны хувьд яагаад Ардчилсан нам дэвшүүлж байгаа юм, яагаад МАХН дэвшүүлж байгаа юм бэ гэж ярьж байх шиг байна.

Хамтарсан Засгийн газар байгуулаад хамтраад УИХ-д орж ирэхдээ Байнгын хороодыг хоёр намын  бүлгээс дөрвөн жилийн хугацаанд даргалж ажиллана гэсэн тохиролцоо, гэрээ байгаа. Энэ гэрээг Ц.Цэнгэл гишүүн өрөөндөө очоод сайн уншаарай гэж би хэлмээр байна. Асуудлыг санаатай оруулж ирж байна уу, санамсаргүй гаргаж тавьж байгааг би мэдэхгүй байна.

МАХН-аас ер нь Байнгын хорооны дарга томилогдсоны дараа Ардчилсан нам ярьж байхад ийм асуудал ярьж байгаа бол харамсаж байна. Энэ асуудлыг танай бүлэгт, намын даргад албан ёсоор тавих болно.

Б.Батбаяр: -Баярлалаа. Гишүүд саналаа хэллээ.

Ц.Цэнгэл: -Би нэг юм хэлчихье. Гэрээ, хэлцэл байх нь байгаа байх. Тэрийг Их Хурлын гишүүд уншсан уу, үгүй юу. Би лав уншаагүй байна. Түүгээрээ яваад байх тийм тохиролцоо дөрвөн жилийн хугацааны юм байгаа л байх.

Гэхдээ бид Монгол төрийг ардчилалтай, хийж чадах гэсэн практик, туршлагыг нь харж байвал яасан юм бэ гэсэн бодлоор л хэллээ. Санаа гаргаад зориуд тэгээд байгаа юм ч алга. Манай намын гишүүд Байнгын хорооны даргад сонгогдсон юм байна. Өнөөдрөөс эхлээд Ардчилсан намын сонгогдож байгаа юм байна. Энэ дээр санаатай санаа гаргаад байх юм алга. Ер нь Байнгын хороодын хийх ажил  нь зарим Байнгын хороон дээр ачаалал ихтэй, зарим Байнгын хороо ачаалал багатай л хоёр жил явлаа шүү дээ. Энэ дээр санаачилга гаргаж ярих ёстой байсан уу гэвэл бас ярих ёстой. 

Урьд нь бид Байнгын хороог ямар тогтолцоонд оруулж байсан бэ гэвэл 13 Байнгын хороотой хүртэл ажиллаж байсан удаа бий шүү дээ. Тийм учраас зарим ачаалалтай Байнгын хороог тэнцүүлэх. Хоёр, гурав дахь өдөр байнга хоёр, гурав дахин хуралддаг ийм ачаалалтай байсныг бүгд мэдэж байгаа шүү дээ. Энэ дээр асуудлыг гол нь Байнгын хороодын ажлыг цаг хугацаа тавиу өгч, аль болохоор цоорхойгүй хууль гаргахад л зориулах хэрэгтэй юмуу гэсэн санаа юм. Түүнээс биш, юманд хурдан туугдаж байгаа юм шиг яваад л байдаг. Тэр дунд асар их хууль, жишээлбэл Шударга бус өрсөлдөөний тухай хуулийг бид гаргасан. Тэр дээр тохируулагчтай агентлагийг бас эндээс тохируулдаг болгоод, ингээд хуулийн цоорхой гараад байгаад л гол онцлог нь байгаа юм. Энэ бүгдийг бид бодож, Байнгын хороодын ачааллыг тэнцүүлэх, Их Хурлын гишүүд тэр Байнгын хороон дээр өмнө нь бүх материалыг уншиж чаддаг болговол Байнгын хороо хэтэрхий цөөн байгааг би бас зориуд хэлж байгаа юм шүү.

Д.Энхбат: -Ганц зүйл хэлье. Байнгын хороодын гишүүдэд нэг л хүсэлт байна. Байнгын хорооны даргыг сонгох эрх мэдлийг энэ 20 гишүүн яагаад эдлэх дургүй байгаа юм бэ? Яагаад үүнийг намын дарга нар шийдэх ёстой юм бэ гэдгийг л асууж байгаа юм. Үнэхээр Байнгын хороонд ажиллаж байгаа, дөрвөн жил УИХ-ын гишүүн болоод, тодорхой мэргэжлийн Байнгын хороонд дөрвөн жил ажиллаж байгаа. Энэ чиглэлээрээ Монголын төрийн бодлогыг гаргаж байгаа 20 хүн яагаад өөрсдийнхөө командын ахлагчийг тавих, хамтран ажиллах шийдвэрээ улс төрийн намынхаа дарга нарт шилжүүлээд байгаа юм бэ?

Энэ бол зарчмын асуудал. Тийм учраас энд би хувь хүний тухай үнэхээр яриагүй. Би Байнгын хорооны гишүүдийг уриалахад цаашдаа ийм тогтолцоо байж болохгүй ээ. Жишээлбэл, хүнс, хөдөө аж ахуйн бодлогыг баримталж гаргаж байгаа 20 хүн ямар команд, ямар бодлогоор ажиллах вэ гэдгийг УИХ-ын хүрээнд шийдэх ёстой. Бид дундаасаа үнэхээр ажлаа хийдэг, нэр хүндтэй, цаашдаа энэ чиглэлээр мэргэшиж байгаа, төрийн хүнийг дэвшүүлэх хэрэгтэй. Түүнээс намын дарга нарын тохиролцоогоор, намын бодлогоор шийдэхгүй ээ.

Нам бол Их Хуралд хүнээ дэвшүүлнэ. Би энэ дээр улс төрийн нам сонгуульд орно, Монголын төрийг үндэслэн байгуулна. Гэхдээ байгуулсныхаа дараа хадам ээж нь очоод бэр болгоны бүх юмыг захираад байдаггүйтэй адилхан улс төрийн нам Монголын төрийг байгуулчихаад араас нь ирээд авгай, нөхөр хоёр яаж байхыг заагаад байж болохгүй ээ. Тийм учраас би Байнгын хорооны гишүүдэд цаашдаа Байнгын хорооны даргыг дундаасаа сонгодог. Тэгээд нууц санал хураалтаар шударга явуулдаг зарчим руу шилжих нь зүйтэй гэж бодож байгаагаа хэлж байгаа юм. Үүнийг та бүгдийг цаашдаа дэмжих байх гэж бодож байна.

Г.Батхүү: -Нэг тайлбар хэлье.

МАХН-ын бүлэг хүн дэвшүүлж болно шүү дээ. Би Ардчилсан намын бүлэг нээлттэй, шударга, ардчилсан зарчмаар дэвшүүлж гаргаж ирсэн хүнээ л танилцуулж байна. МАХН-ын бүлгийг хүн танилцуулахыг би нэгдүгээрт үгүйсгээгүй.

Хоёрдугаарт, саяын баталсан бидний хурлын дэгийн журмаар ч гэсэн “ил санал хураалт явуулна” гэсэн хуультай. Тэр хуулиа бид барьж байгаа.

Гуравдугаарт, саяын ярьж байгаа үндэслэл дээр тайлбар хэлэхэд бид нар энэ Байнгын хороонд ажиллаж байгаа гишүүнээс хуулийн дагуу сонгодог журмынхаа дагуу нэрээ дэвшүүлж, Ардчилсан нам хүнээ дэвшүүлж байгаа юм. Одоо  бүлэгтэй нам МАХН хүн дэвшүүлэхийг үгүйсгэх юм байхгүй. Үүнийг аль нэг намын дарга нар шийдээгүй. Байнгын хороодоо тэнцүүлж, аль, аль тал нь хариуцлага хүлээж ажиллая гэдгээр УИХ дахь хоёр намын бүлгүүд хоорондоо тохирсны дагуу энэ нэрийг дэвшүүлэхийг Ардчилсан нам дэвшүүлж байна. МАХН-ын дэвшихийг энэ нэр дэвшилтээр бид хаагаагүй гэдгийг би албан ёсоор хэлье.

Су.Батболд: -Энэ маргалдаад байх асуудал биш.  Би юуны өмнө манай Байнгын хороог хоёр жил удирдсан Б.Батбаяр даргад талархал илэрхийлье. Бид сайхан ажилласан. Дараа нь нэр дэвшиж байгаа хүнтэй ч гэсэн бид сайхан ажиллах байх гэж бодож байгаа. Манай хөдөө аж ахуйн салбар, байгаль орчны салбарт үнэхээр шийдэх олон асуудал бий. Бид шийдэж явж байгаа, тэрийгээ шийдэхийн төлөө хамтран ажиллана.

Байнгын хорооны даргад нэр дэвшүүлэх асуудлыг намын дарга оруулж ирж байгаа юм ч биш л дээ. Хуулин дээр байгаа. Бүлэг өөрөө УИХ-ын бүтцийн байгууллага гээд. Хэрвээ УИХ-д тухайн улс төрийн хүчин бүлэг байгуулах хэмжээний суудал авсан бол түүгээрээ асуудлаа ярьдаг. Үүнийг яах вэ гэдгийг түүгээрээ шийддэг тийм л бүтэц байна шүү дээ. Түүнээс хэн нэгэн хүн шууд дураараа нэр дэвшүүлдэг ч юмуу, тийм юм байхгүй. Тийм учраас ер нь энэ бүтцийн байгууллагатай асуудлыг тэндээ яриад хийгээд ирсэн бол түүгээрээ л явах учиртай. Одоо энэ дээр маргаад тийм байх ёстой, ийм байх ёстой гэхгүйгээр асуудлаа дэвшүүлээд явах нь зүйтэй байх гэж бодож байна.

Б.Батбаяр: -Одоо хэлэлцүүлгээ больё.

Гишүүдийн саналыг хүндэтгэж асуулт асууж, санал солилцлоо. Гишүүдийн саналыг хүндэтгэж байна. 

Нэр дэвшигчийг Байнгын хорооны даргаар сонгох талаар санал хураалт явуулна.

Байгаль орчин, хүнс, хөдөө аж ахуйн байнгын хорооны даргад нэр дэвшиж байгаа П.Алтангэрэл гишүүнийг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

П.Алтангэрэл гишүүнд баяр хүргэе. Ингээд Байнгын хорооны дүгнэлтийг УИХ-ын нэгдсэн хуралдаанд Б.Батбаяр гишүүн танилцуулна. 

Та бүхэнд баярлалаа. Өнөөдрийн хуралдаан завсарлалаа. Их сайхан найрсаг боллоо.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ
